
JUNISCHNEE 

 

DU KIMMST IN MEI LEBN 

HOASS WIA A SOMMERTOG 

WIA A WILDBOCH FRISCH 

HELL WIA A BLITZSCHLOG 

 

WIA A WOIDMOOS WOACH 

STOLZ OIS WIA A BAM 

ZART WIA MORGENTAU 

MACHTIG WIA A LAHN 

 

KIMMST WIA DA JUNISCHNEE 

KIMMST ÜBERD NOCHT 

KIMMST ÜBERD HEH 

KIMMST WIA DA JUNISCHNEE 

GONZ UNVERHOFFT 

BIST DO ÜBERN SEE 

A GFÜHL DES 

HÖHER OIS DER HÖCHSTE FELSEN 

DES IS TIAFER OIS DES TIAFSTE TOL 

KIMMST WIA DA JUNISCHNEE 

DIE WELT IS A ONDRE 

AUF AMOI 

 

DU KIMMST IN MEI LEBN 

SCHOFFST AN NEUONFONG 

IN DEINE AUGN HOI GSEHN 

OIS KENNA MA UNS SCHO LONG 

 

VON OLLN WOS I ERLEBT 

WOS MA SO PASSIERT 

WOAR DO SELTEN WOS 

WOS I SO TIAF DRIN GSPIART 


